
Lazkao duela 60 ur

Lazkao Goierrin dago, Gipuzkoan, Euskal Herriaren erdial-
dean. Inguru zoragarria du, Txindoki, Ernio, Larraitz eta
Aizkorri inguruan daude. Agauntza errekaren ibarrean bizi
dira lazkaotarrak. Oso herri polita da, guri asko gustatzen

te eta orain

zaigu. Gure taldeko ikasle bat orain dela 60 urte etorri zen
hona, eta azken urteetan herria asko aldatu dela esan digu.
Guk konparaketa egin dugu, eta artikulu hau Lazkaok izan
dituen aldaketa batzuk frogatzeko idatzi dugu.

Erreportajea
Lazkao duela 60 urte eta orain

A2-1

LAZKAOQ LEHEN

Lazkao, orain dela 60 urte, herri txikia zen eta biztanle
asko inguruan bizi ziren, baserrietan, lurra lantzen zu-
ten. Errepidea herriaren erditik pasatzen zen.

1960an, 2960 biztanle zeukan eta industria asko hasi
zen etortzen Lazkaora, Beasainera eta Goierriko herri
batzuetara. Gainera, hamarkada horretan kaletarrak
etorri ziren Goierrira lanera eta bizimodu berria hasi zu-
ten Euskal Herrian. Jende asko lantegira joan zen lanera
eta gero baserriko lanak egiten zituen, hau da, nekaza-

ritzan eta abeltzaintzan aritzen ziren lazkaotar asko, bai-
na industrian ere lan egiten zuten. Biak ziren lazkaota-
rren aberastasun iturri.

Eskola publiko bakarra zegoen eta bertan gaztelaniaz
ikasten zuten. 1963an ikastola sortu zen eta bertan eus-
karaz ikasten hasi ziren.

Astelehenetan azoka egiten zen enparantzan. Herri bizia
zen, egunero jendea (gizonak) tabernaz taberna ibiltzen zen
ardoa edaten; baina giroa lasaia zen, Lazkaoko jendea tradi-
zionala eta euskalduna zen eta elizak indar handia zuen.

LAZKAO ORAIN

Gaur egun, Lazkao herri nahiko handia da, garbia
eta modernoa, giro atsegina eta erosoa du. Etxe be-
rri asko egin dituzte, asko hazi da eta orain lehen
baino zementu gehiago dago. 2021. urtean 6.007
biztanle bizi ziren bertan, beraz, goranzko bilakaera
izan du Lazkaok azken urteotan, asko ari da hazten.
Gainera, bikote gazte asko etorri dira bizitzera, herri
gaztea da.

Dirua lortzeko, lazkaotar batzuek metalezko produk-
tuak fabrikatzen egiten dute lan, eta beste batzuek egu-
rra lantzen dute. Orain langabezia tasa %5,87koa da, ez
da oso altua beste herriekin konparatuta.

Lazkaoko umeak San Benito ikastolara joaten dira.
Bertan ume asko dago, 2 urtetik 18 urtera. Jangela dau-
kate, kirol asko egiten dute... eta asko ateratzen dira ka-
lera: Kantujira egiten dute (Maizpidekoekin eta herrita-
rrekin bateral) eta askotan kalean jolasten dira.

Orain Lazkaoko giroa 0so atsegina eta erosoa da. Alaia,
gaztea eta soziala adjektibo onak dira Lazkao definitzeko.
Atariak, plazak eta tabernak jendez gainezka egoten dira
beti.

Herri honek zerbitzu asko dauka; adibidez, tabernak,
dendak, jatetxea edo osasun zentroa (publikoa eta pri-
batua). Denda txiki eta zerbitzu ugari ere baditu: fisio-
terapia zentroak, liburu-denda, okindegiak... Esate ba-
terako, Oreka okindegi berri bat da eta guk uste dugu
adibide ona dela: jende gaztea eta ekintzailea da eta
arrakasta lortu du. Hala ere, supermerkatu handiak ere
badaude.

Esan bezala, Lazkaok taberna asko ditu eta Lazkaoko
pintxo-potea 0so ospetsua eta mitikoa da. Egia da! Guk
probatu dugu! Euskal Herri osoan jende askok esaten
du beti ostegunetan Lazkaon ligatzeko aukera handia
egoten dela! Zalantzarik gabe, Lazkao herriaren esen-
tzia da!

A2ko taldeak paseo bat proposatu nahi dizuequ

Maizpide-Andrelorriaga Esparruko punta-Maizpide: 12 km eta 600m+ D 2 h 30
Maizpide-Olaberria-Maizpide: 6 ,5km eta 1770m+D 1h 15

Bidean gauza ugari ikus dezakegu.

1.

Alde batetik, Hariztiko parketik gora egingo dugu
eta hogeita hamaika zuhaitz desberdin daude. Segi
igotzen. Futbol zelaiaren esker aldetik pasatuko gara
gorantz. Gero pixkanaka-pixkanaka herria atzean
utziko dugu eta Arramendi baserria eskuinean
geratuko zaigu (200m). Ideia ona izango da Inguruko
baserrietan gasna erostea. Aurrera jarraituko dugu
eta Txindokiren bista ederra Lazkao zokoan.

. Donejakue bideak Olaberria zeharkatzen du.

Olaberria Goierriko herri txiki bat da, 940 biztanle bizi
dira eta rokodromoa dute herriko kiroldegi ondoan.
Aurrera segi eta aldapa hasiko da. Kontuz, bidean
onddoak aurki ditzakezue eta! Bidean alde batera eta
bestera pinuak, pagoak eta haritzak ikusi ahal ditugu.

. Ordubete egin duzue ibilbidean eta dagoeneko

tontorrean zaudete. Ikusmira izigarria daukazue.

Hegoaldean Aizkorriko mendilerroa, iparraldean
Txindoki eta Gipuzkoako tontor batzuk ditugu
begien aurrean. Mendebaldera begiratuz gero,
Anboto ere ikusi ahal izango duzue.

4. Ufff, klaserako ordua da! Lasai, irakasleak itxarongo
dizue. Beherako bidean lasai jaitsi, minik hartu gabe,
berriro ere pagoen eta pinudien artean.

5. Lazkaora iristean, Prudentzio Deunaren ermita ikus
dezakezue herriaren sarreran. Bertan XIV. mendeko
Andre Maria eta santuaren irudia ikus ditzakezue.
Ermita hori Gipuzkoako ermita kate baten 1024ko
transferentzia dokumentuan aipatzen da.

Bukatzeko, Maizpidera iritsiko zarete, eta nahiz eta
irakaslea zain egon, kafe bana har dezakezue Herrikon,
leku hori ondo ezagutuko duzue eta.

ESPARRUKD QOLABERRIRA
PUNTARA

° o o

Surflariei inkesta

Non dago surfa egiteko toki gustukoena
Euskal Herrian? Eta munduan?

BENOIT: Nire ohitura da bizikletaz surf
egitera joatea. Etxetik hurbil, Miarritzen
La Céte des Basques hondartza dago. Ba-
tzuetan, Angelura joaten naiz, zeren eta
han lagunekin joan naiteke. Bidartera
ere joan naiteke. Munduan ez dut ohitu-
rarik surfa egiteko, oporretan beste gau-
za batzuk ditudalako.

Zure ustez, non dago olatu zailena?

Benoit: Landak eta Angelu dira zailenak,
oso olatu azkarrak eta itxiak direlako.

Noiz joaten zara surfa egitera?

Benoit: Urte osoan, baina gehien uda-
berrian eta udan joaten naiz.

Zenbat ordu praktikatzen duzu surfa, aste-
ro edo egunero?

Benoit: Nik normalean, Deliak bezala,
normalean ordubete edo ordu eta erdi,
itsasoaren egoeraren arabera.

Zein da surf egiten hasteko taula onena?

Taula handia, zabala, lodia, luzea eta bi-
guna.

Zenbat denbora behar duzu surfa ondo
egiteko?

Bizitza osoa, euskara bezala, eta noski,
pertsonaren arabera. A, eta kontuan har

urfa euskara baino Za"agaa'dﬂa" ey

Non dago surfa egiteko toki gustukoena?
Euskal Herrian eta munduan?

DELIA: Miarritzen Marbella hondartza-
ra joaten naiz, etxe ondoan dagoelako.
Hona joatea asko gustatzen zait, jende
gutxi eta betiko jendea delako. Maldi-
vetan, itsasontzi batean joan nintzen
aitarekin eta anaiarekin. Amets batean
bezala.

Zure ustez, non dago olatu zailena?

DELIA: Hawain eta Tahitin, oso olatu az-
karrak direlako eta Mundaka asko gus-
tatzen zait, baina jende asko da eta hori
arriskutsua da.

Noiz joaten zara surfa egitera?

DELIA: Urte osoan, baldintzak onak di-
renean.

Zenbat ordu praktikatzen duzu surfa, aste-
ro edo egunero?

Delia: Txikitan egunero surf egiten nuen,
klasetik atera eta gero. Normalean, ordu-
bete edo ordu eta erdi, itsasoaren egoe-
raren arabera.

Zein da surfa egiten hasteko taula onena?

Taula handia, zabala, lodia, luzea eta bi-
guna.

Zenbat denbora behar duzu surfa ondo

g g_eqltekqi._. i 5';5- T
Delia: Blzltza s0a, mskira‘hezahz%i

per;s@,argdn arabera. A, eta surfa eu
ra bamo zailagoa da "

Surflariei inkesta

Non dago surfa egiteko toki gustukoena
Euskal Herrian? Eta munduan?

SANSE: Nire leku gustukoena Zarautz da.
Nire herria da. Oso giro ona daukagu. Hon-
dartza oso handia da. Eta munduan olatu
onenak, Deliarentzat bezala, Maldivetan
daude. Maroko, Panama, Costa Rica eta Ka-
narietara joan naiz. Baina Maldivak bereziak
dira. Orain dela 10 urte Maldivetara umeekin
joan nintzen eta oso ondo pasatu genuen,
ur beroa dago eta olatu perfektuak daude.

Zure ustez, non dago olatu zailena?
Sanse: Tahitin. Zergatik? Oso handiak
eta gogorrak direlako eta arriskutsuenak
direlako, lurra bolkanikoa da eta metro
erdiko sakonera bakarrik dauka.

Noiz joaten zara surfa egitera?

Sanse: Urte osoan joaten naiz, baina
udaberrian eta udan normalean lan asko
izaten dut. Surf irakaslea naiz; horrega-
tik, ikasleekin ibiltzen naiz. Nire garaia
neguan izaten da, surfa bakarrik egiteko.

Zenbat ordu praktikatzen duzu surfa, aste-
ro edo egunero?

Sanse: Ordu bat eta erdi, baina, Deliak esan
duen bezala, itsasoaren egoeraren arabera.

Zein da surf egiten hasteko taula onena?

Surf-ohol handia, zabala, lodia, luzea eta
biguna. Denok berdm pent—satzen dugu

Non dago surfa egiteko toki gustukoena
Euskal Herrian? Eta munduan?

Thibaut; Mundakan dago toki gustu-
koena Euskal Herrian eta munduan Er-
dialdeko Amerikan.

Zure ustez, non dago olatu zailena?

T; Polinesian da zailena eta arriskutsue-
na, koral ederrak eta olatu handiak dau-
delako.

Noiz joaten zara surfa egitera?
T; Lehen, egunero, marearen arabera.
Orain errazagoa da, itsasoaren egoera
Interneten ikus dezakegu eta.

Zenbat ordu praktikatzen duzu surfa aste-
ro edo egunero?

T; Ez dakit, hau ez da futbol partida, ola-
tu txarrak daudenean ordu erdia eta ola-
tu onak daudenean 3 ordu edo gehiago.

Zein da surf egiten hasteko surf ohol onena?
T; Handiagoarekin oreka hobea izaten
da. Ohol handia, zabala, lodia, luzea eta
biguna.

Zenbat denbora behar duzu surfa ondo
egiteko?

Thibaut: bizitza osoa, euskara bezala,
eta pertsonaren arabera. Kasu, surfa eus-

kara bamoia,ﬂagoa da <

Nahiz eta pentsatu euskara Euskal Herriko jendeari bakarrik intere-
satzen zaiola, munduan zehar ere badago euskararekin jakin-mina
duenik. Ez da kasualitatea; euskaldun asko joan ziren munduko leku
askotara lan egitera, beste bizitza bat hastera edo beste helburu ba-
tzuk lortzera. Ameriketatik Lazkaora ere etorri ziren ikasle batzuk
amets baten hila, euskara ikastera. Hemen nork bere esperientzia
bizi du. Hortaz, elkarrizketa honetan gehixeago ezagutuko dituzue.

Zein da zure izena? Nongoa zara? Zer ikasi duzu? Kontatu zure
historia. ..

Xabi: Xabier Espinal naiz, Torontokoa, eta han bizi naiz. 58
urte ditut. Ezkonduta nago, eta hiru seme-alaba eta biloba
bat dauzkat. Lanbidez, eroslea naiz Kanadako enpresa ba-
tean. Euskara ikasi nahi dut, nire aita eta arbasoak Nafarroa-
koak zirelako. 1957an Aita Kanadara joan zen lanagatik, eta
han bizi izan zen. Euskara jakinagatik, ez zuen inoiz hitz egi-
ten, uste zuelako ez zuela ezertarako balio hizkuntza honek;
ama Andaluziakoa zen.

Mikaela: Ni Mikaela Goicoechea naiz, 22 urte ditut, eta Es-
tatu Batuetakoa naiz. Rock Springsen, Wyomingen, jaio nin-
tzen eta han bizi izan nintzen 18 urte nituen arte. 18 urte
nituenean, Phoenixera, Arizonara, joan nintzen ikastera uni-
bertsitatera, eta Arizonan bizi izan nintzen lau urtez. Musi-
ka Hezkuntza eta Gaztelania (azpi-espezialitatea) ikasi nuen
Arizona Estatuko Unibertsitatean (ASU). Pasa den maiatzean
ikasketak bukatu nituen eta etorkizunean musika irakaslea
izan nahi dut. Gainera, euskal musika eta euskal kultura za-
baltzea izugarri gustatzen zaidanez, NABOko (North Ameri-
can Basque Organizations) musika zuzendaria naiz.

Goyo: Nire izena Gregory Schaefer da, 46 urte ditut eta Flori-
dako hegoaldean jaio nintzen, Melbourne Beachen. Florida-
ko Unibertsitatean kazetaritza ikasi nuen, zientzia digitalen
espezialitatea, eta gero historia egin nuen, normalean Esta-
tu Batuetan bi karrera ikasten baitira. Hala ere, niri gastrono-
mia gustatzen zitzaidan, eta ikasketak AEBn amaitu ondo-
ren, Japoniara joan nintzen, eta bertan hiru urtez bizi izan
nintzen. Ingeles irakasle lan egin nuen, eta han asko ikasi

eriketatik Lazkaora, euskara amets

ahal izan nuen gastronomiaz, tradizioak bereziak direlako.
Gero, AEBra itzuli eta telebistan hasi nintzen lanean, baina ez
zitzaidan gustatzen, aspergarria zelako. Beraz, sukaldari la-
netan hastea erabaki nuen. Orduan, sukaldaria izan nintzen
urte askoz, eta AEBko leku askotan lan egin nuen, hala nola:
Los Angelesen, Kalifornian, Kaliforniako iparraldean, San
Frantziskon, etab. Ardoaren mundua ere interesatzen zitzai-
dan, beraz, bi urtez ardandegi batean lan egin nuen. Orain,
Donostian bizi naiz eta Gastro Turismo gidaria naiz.

Nondik sortu zitzaizun harremana euskararekin?

X: Aita hiltzen ari zenean, damutu egin zen eta euskara ikas-
ten hasi nintzen Kanadan. Orduan, hilabetez euskara ikasi
genuen, hil zen arte. Gero, nire osabak irakasle bat aurkeztu
zidan, bere izena Murgoi da eta maite dut!

M: Aita Gorritikoa, Nafarroakoa, da eta Euskal Herrian bizi
izan zen 18 urte zituen arte. Hasieran, urte batzuetarako
Estatu Batuetara joan zen artzain lan egitera, baina han ge-
ratzea aukeratu zuen. Bere kulturaz eta hizkuntzaz oso ha-
rro dago, eta niri (eta nire anaiei) euskara ez irakatsi arren,
050 garrantzitsua da berarentzat euskal kultura eta euskara
zabaltzea. Horrez gain, euskaldun zaharra, bertsolaria eta
NABOko euskara zuzendaria da. Etxean, ingelesez bakarrik
hitz egiten genuen, baina batzuetan aita euskaraz hitz egi-
ten entzuten nuen Euskal Herrian bizi den familiarekin eta
lagunekin. Gainera, txikitan, nahiko maiz (gutxi gorabehera
bi urtean behin) Euskal Herrira etortzen nintzen, familia eta
aitaren herrialdea ezagutzera. Beraz, nire familiarekin ondo
komunikatu nahi nuela eta euskaraz ikasi nahi nuela oroi-
tzen dut.

G: Ziur aski Parisen, 2011n. Han hasi nintzen sukaldari-
tza-akademian, eta egun batean euskal sukaldari batzuk
etorri ziren, tartean, Eneko Atxa, eta elkarrekin euskaraz
hitz egiten zuten. Oso arraroa eta interesgarria iruditu zi-
tzaidan, ez nuelako ezer ulertzen. Gainera, ikasle batzuk
ekarri behar izan zituzten frantsesetik gaztelaniara itzultze-
ko, baina haiek ez zuten gaztelaniaz hitz egiten. Galdetu

Xabi Mikaela

nien eta euskaraz hitz egiten zutela esan zidaten, barre ar-
tean. Parisen bizi ondoren, urte sabatikoa hartu nuen, eta
gero Donostiara etorri nintzen. Nahiz eta inoiz ez pentsatu
Euskadin geratzea, deportatu egingo nindutela uste nue-
lako eta Euskadiko negua oso gogorra delako, hori erabaki
nuen. Geroago, hemengo jendea ezagutzen hasi nintzen,
eta jende askok esan zidan euskara ikasi beharko nukeela.
Eskatuagatik, inork ez zidan irakatsi, bakarrik “kaixo’, “agur’,
“on egin”... Lauzpabost urte geroago, bidaia bat egin nuen
Baionatik Irufiera, baserriz baserri, eta esperientzia hori
lehengoaren aldean desberdina izan zen. Topatu nituenak
oso irekiak, alaiak, atseginak eta eskuzabalak ziren. Orduan
erabaki nuen hemen bizitzea, gizartean parte hartzea eta
euskara ikastea.

Zergatik etorri zara Maizpidera ikastera eta ez duzu jarraitu
zure herrianikasten?

X: Toronton euskaldun batekin pixka bat ikasi nuen. Maizpi-
dera etortzeko esan zidan euskara hobetzera.

M: laz, Boiseko Euskal Museoko klase bat izan nuen Zoom
bidez. Asko gustatu zitzaidan, baina oso ordu gutxi pasatu
nituen klasean eta azkarrago eta serioago ikasi nahi nuen.
Gainera, denbora pasatu nahi nuen Euskal Herrian, oporrez
gain. Horregatik, barnetegi batera joatea erabaki nuen. Nire
Boiseko irakasleak Maizpiden ikasi zuen duela urte batzuk
eta berak eta beste pertsona batzuek Maizpidera etortzea
gomendatu zidaten.

Goyo

G: Bi urtez ikasi nuen Donostian AEKn, klase priba-
tuak ere hartu nituen. Hala ere, denek esaten zidaten
barnetegi batean ibili behar nuela euskara hobetze-
ko. Duela bi urte, COVID-19a baino lehen, hilabete
pasatu nuen Maizpiden. COVID-19arengatik, nire bi-
zitza osoa aldatu zen. laz, Donostiako Udalak diru-la-
guntza eman zidan euskara ikasteko. Euskaltegian,
Maizpiden zenbat ikasi nuen konturatu nintzen. Ho-
rregatik, Maizpidera itzultzea erabaki nuen.

Noiz hasi zinen Maizpiden? Noiz arte ikasiko duzu edo egongo
zara hemen?

X: Maizpiden azaroan hasi nintzen eta ekaina arte geratuko
naizela uste dut. Gainera, nire emaztea apirilean etorriko da
bisitan.

M: Urrian hasi nintzen ikasten Maizpiden, eta, momentuz,
nire plana da ekaina arte hemen egotea da. Egia esan, gus-
tura nagoenez, serio hausnartzen ari naiz hona itzultzea hu-
rrengo ikasturtean euskara ikasten jarraitzera. Ea zer gerta-
tzen den!

G: Oraingoan, Mazpiden urtarrilean hasi nintzen.
Martxoa edo apirilera arte geratuko naiz, nire lanaren
arabera. Uste dut azaroan itzuliko naizela, zeren eta
nire helburua ez da azterketa egitea, ondo hitz egitea
baizik.

Zein da zure asmoa ikasi eta gero?

X: Lagun bat daukat Toronton konpainia bat sortzeko zain,
baina berarekin hitz egiten dudanean zera esaten dit, euska-
ra ikasteko aukera hau aprobetxatzeko eta gero hitz egingo
dugula.

M: Lehen esan dudan bezala, musika irakaslea izan nahi
dut, hortaz ziur naiz. Hasieran, nire plana zen Estatu Batue-
tara itzultzea lan egitera ikasturtea bukatu eta gero, baina,
egia esan, oraintxe bertan, ez naiz ziur non bizi nahi dudan.
Agian, Euskal Herrian geratzea erabakiko dut. Auskalo!

G: Nire asmoa euskaraz komunikatu ahal izatea da. Euskal
Herrian bizi naiz eta hemengo hizkuntza euskara da, or-
duan, nire ustez, kulturagatik eta errespetuagatik euskaraz
hitz egitea garrantzitsua da.

Nola sentitzen zara Maizpiden? Zer moduz harrera?

X: Maizpiden oso pozik nago. Gainera, 0so harrera ona egin
zidaten, hemengo jendea o0so jatorra da eta. Barnetegitik
atera eta gero, egunero mojen komentura joaten naizlo egi-
tera; horiekin ere oso harreman ona dut.

M: Gustura nago Maizpiden! Nahiz eta hasieran murgiltze
osoarekin moldatzea kostatu zitzaidan, orain eskertzen di-
tut hemen izan ditudan esperientzia eta erronka guztiak.
Nire ustez, oso leku ona da ikasteko. Oso irakasle onak eta
onuragarriak dira, Lazkao herri erosoa da, eta ezagutu ditu-
dan ikasleak oso jatorrak dira. Asko eta azkar ari naiz ikasten,
eta horixe zen bilatzen nuena hona etorri baino lehen.

G: Lagunek eta irakasleak Maizpidera etortzea gomendatu
zidaten euskara ikastera eta, egia esan, oso ondo nago he-
men. Beti ondo sentitu naiz Maizpiden, baina hasieran zail
samarra izan zen, lan eta lan egun osoan... Hala ere, orain
primeran nago, leku eta maila egokian nagoela sentitzen
dut, eta gozatzen ari naiz.

Zer dira alde onak eta alde txarrak Maizpiden/Euskadin?

X: Alde batetik, nire ametsa egia bihurtzen ari naiz eta harreman
onak sortu dira. Horrez gain, irakasleak oso inplikatuta daude
eta asko laguntzen didate. Bestetik, nire familia urrun dago eta
familiaren falta sumatzen dut, baita hockey lagunarena ere.

M: Alde batetik, ez da erraza bizitza osoa aldatzea. Uste
dut hori errealitatea dela Maizpideko ia-ia denontzat. Nire
kasuan, oso urrun nago nire hurbileko familiarengandik
(gurasoak, haurrideak, ilobak), nire lagunengandik eta nire
herrialdeko ohituretatik. Gainera, ez daukat aukerarik nire
ama-hizkuntza erabiltzeko Maizpiden, hemengo familiare-
kin, edo kalean, eta hori ikasteko ona den arren, batzuetan
zaila izaten da eta frustratuta egoten naiz. Hala ere, bes-
te alde batetik, Euskal Herrian bizitzea eta euskara ikastea
nire bizitzako ametsa da. Euskal kultura eta euskara asko
maite ditut eta niretzat, erronka guztiek merezi dute. Zorte
handia daukat Maizpideko jendea ezagutzeagatik, kultura
maitatzeagatik eta lehengusu, izeba, eta osaba asko Euskal
Herrian izateagatik. Asko ikasi dut euskaraz gain, batez ere,
gauza gogorrak beti ez direla gauza txarrak izaten. Askotan,
gauza gogorrak izaten dira aukera onenak bizitzan ikasteko!

G: Janari minaren falta sentitzen dut hemen, kar-kar! Ez, ez,
egia esan, ekintza erradikal samarra da zure bizitza erabat
gelditzea honelako programa trinko bat egiteko. Uste dut
asko esaten duela Maizpidera etortzeko bere bizitza geldi-
tzea (bikotekidea, seme-alabak edo familia uztea) erabaki-
tzen duen pertsona bati buruz. Nik askotan azaldu behar
izan diot familiari zergatik nagoen hemen. Dena den, irakas-
leek gure egoera ulertzen dute eta enpatia daukate.

Zure esperientzia oinarri hartuta, zer aholku emango zenioke
hasten ari den ikasle bati?

X: Esperientziaz eta harremanaz gozatzeko, prozesu luzea
eta motela baita. Euskaraz hitz egitea garrantzitsua da.

M: Unibertsitateko irakasle batek esan zidan bezala, per-
fekzioa da onaren etsaia. Hau da, hizkuntza ikasi bitartean
ezinezkoa da perfektua izatea, eta perfekzioan zentratzen
bazara, ona izatea zailagoa da. Beraz, zerbait ulertzen ez
baduzu edo frustratuta bazaude, arnasa hartu, galdetu, eta
izan pazientzia zeure buruarekin. Esperientzia gozatu eta
komunikazioan zentratu. Animo!

G: Euskara ahalik eta azkarren ikasteko esango nioke, bel-
durrik ez izateko eta euskarari buruz dauden aurreiritziei ka-
surik ez egiteko. Euskara ez da erraza, baina ez da batzuek
dioten bezain zaila ere! Txipa aldatu, eta gozatu!



Errezetak

OSTALARITZA ETA MERKATARITZA

“SARMALE"EDO AZA BIRIBILKIAK
(ERRUMANIAKO JAKI EZAGUNENA)

1. Errumanian gatzunetan jarritako aza-hostoak
erabiltzen dituzte (Europa ekialdean biztanle
dentsitate handiko auzoetako supermerkatuetan
eta janari-dendetan aurkituko ditugu), baina Euskal
Herrian aurkitzea oso zaila denez, aza hosto arruntak
erabiliko ditugu. Oharra: aurkitzeko zortea izanez
gero, prozesua errazagoa izango da, maneiatzeko
errazagoa izango delako eta gatza gehitzea ez
litzatekeelako beharrezkoa izango.

2. Gaina garbituko dugu. Hosto bakoitzaren zati lodia
moztu eta hostoak kazola handi batean irakiten
jarriko ditugu ur beroarekin eta limoi urarekin,
samur samar egon arte. Ez dugu, halere, gehiegi
luzatu behar, biribilkiak (“rollito”ak) hautsi egin
litezke eta.

ooooo

. Xukatu ondoren, zati angeluzuzen berdintsuetan

moztuko ditugu, aukeratutako betegarria (arroza,
haragi xehatua...) bildu ahal izateko. Hori bai, beti
banan-banan, udaberriko biribilkiak balira bezala.

. Ebakitzeko taulan bat zabalduko dugu eta zopa-

koilara batean sartzen den betegarria gehituko
dugu, hosto bakoitzaren erdi-erdian. Hostoa
betegarriaren gainean biratu eta muturrak
barrurantz tolestuko ditugu.

. Ez dugu gehiegi estutu behar (arroza ondoren dena

egositakoan puztu egingo delako eta bilgarria
apurtu dezakeelako); beraz, solte samar utziko dugu.
Noski, aza-hosto bakoitzarekin errepikatuko dugu,
betegarri guztia bildu arte.

. Dena egosi eta on egin!

“NOR DA NOR?”

Jolasa

ZALETASUNAK

Jolasa izena, argazkia
eta definizioa lotzea izango da

1. OIHANA 9. AINHOA 17. AITOR
2. AIORA 10. JOXEMAI 18. INAKI
3.RAMON 11. AMAIA 19. PAKEA
4.1ZASKUN 12. LAIDA 20. INIGO
5.JASONE 13. AITZ0L 21.INMA
6. MIKEL 14. AINTZANE 22.JON
7.MARLJO 15. MARIAN

8.JOSUNE 16. GURUTZE

+ Takoiak eta musukoa konjuntoan, badator irakasle
dotorea.

+ Maizpideko palaria

+ Ziber-irakaslea

+ Maizpideko alkatea

« Irribarrea ahotik kentzen ez duen irakaslea

« Zorrotza bezain maitagarria naiz.

« Irakurtzea asko gustatzen zait, genero guztietako liburuak

« Euskaltegi honetan ez du inork nik beste infusio edaten.

« Kriskitin hotsa entzuten baduzu, ez naiz urruti
+ Maizpideko dantzaria
- Beasainmendiko dama

« Inork ez du nik bezain betaurreko politik

+ Xakezalea eta zinemazalea naiz.

+ Maizpideko sheriff-a

« Ordenagailu aurrean asko pentsatzen dut.

+ Musukoarekin ere begiekin komunikatzen den irakaslea

« Kapitalekoa naiz, baina ez naiz aberaskumea

« Maizpideko bertsozalea

- Oso zinemazalea naiz, Goierriko zineforumen hartzen
dut parte

- Txakurrarekin mendira joatea asko gustatzen zait

« Bizkotxo goxo-goxoa egin dinat gaur!

« lluntasunean ere beti ikusten dut argi izpia

Nor da nor?

Julio Soto bertsolariari elkarrizketa

Zeure burua aurkeztu dezakezu?

Julio Soto Ezkurdia naiz. Aita Nafarroako Gesalatz bai-
laran dagoen Irurrekoa dut; ama, berriz, Larraungo Go-
rritikoa. Orain hiru urtera arte Irufiean, baina gaur egun
Gorritin bizi naiz.

Hamalau urte nituela hasi nintzen Barafaingo bertso
eskolan, San Fermin lkastolan (han ikasten nuen nik) ber-
tsolaritza tailer batzuetan bertsoa zer zen ezagutu eta ha-
rekin liluratu ostean. Geroztik, oholtza gainean nabil.

Zergatik hasi nahi izan zenuen bertsotan?

Ikastolan bertsolaritza tailer hura eman aurretik ez nuen
bertsoaren batere ezaupiderik. Esan bezala, bertsoare-
kin liluratu egin nintzen. Nire orduko irakasle batek, Xa-
bier Irujok, etxera deitu eta nire gurasoei bertso eskolan
has nendin proposatu zien. Gurasoek niri galdetu eta
halaxe hasi nintzen. Beti egongo natzaio oso eskertuta.

Zein dira zure ereduak bertso munduan?

Asko dira gustuko ditudan bertsolariak; bai garai bate-
koak, bai gaur egungoak. Guztiei ikusten eta entzuten
diet erakargarri zaidan zerbait. Beti saiatzen naiz bes-
teengandik ikasten.

Zenbat ordu pasatzen duzu praktikatzen orain? Nola prak-
tikatzen duzu?

Garaiaren arabera izaten da hori. Txapelketa aurreko
hilabete luzeetan ordu gehiago ematen ditut etxean
eta bertso eskolan neure burua trebatzen. Egunero iza-
ten dut zerbait egiteko ohitura: irakurri, idatzi, gogoeta
egin, errimak landu eta abar. Inork ez daki zein den ber-
tsoa lantzeko formula magikoa eta senari jarraituz egi-
ten dut egokien iruditzen zaidana. Aldian aldi, aldatuz
joaten naiz bertsoa lantzeko dudan modua: nire arreta
eta interesa non dagoen une horretan, horretara bide-
ratzen dut bertsoaren lanketa.

Bertsoa egiten duzunean, nolakoa da zure prozesua?

Binaka ari bagara, bien artean erabakitzen dugu zein
neurri eta doinutan kantatuko dugun; bakarkako la-

nean, berriz, aldez aurretik pentsatuta eramaten dut
doinuren bat eta, jartzen didaten gaiari ongi ezkontzen
zaiola iruditzen bazait, horrekin egiten dut aurrera.

Gaia entzun eta ideia nagusia bertsoaren amaieran
kokatzen dut. Ideia hori behar dudan neurrira egokitu
eta bertsoa behetik gora osatzen hasten naiz. Esaldia-
ren bukaerako hitzak emango dit zein den bertso horre-
tan erabili beharko dudan errima. Segituan hasten zait
burua martxan errima bila eta, bertsoa hasteko dudan
denboraren eta egun horretan dudan buru argitasu-
naren arabera, kantatzen hasi aurretik, bertsoaren zati
handiagoa edo txikiagoa prestatuta hasten naiz inpro-
bisatzen. Gehienetan azken bi edo lau lerroak pentsatu-
ta hasten naiz. Gainontzeko guztia kantatu ahala sortua
izaten da.

Bertsoa egiten duzunean, zein da erronka handiena? Eta
zure parte gustukoena?

Asko dira bertso bat sortzeak ekartzen dituen erronkak.
Garrantzitsuena bertsoa hasi eta bukatzea izaten da
beti. Hortik aurrera, ahalik eta bertso onena kantatzea,
ahalik eta ongien lotzea gaiak eskatzen dizunari, ekar-
pen ideologikoren bat egitea, entzulearekin konekta-
tzea eta abar.

Unerik ederrena bertsoa inprobisatzen ari garenekoa
da, alanbre estu baten gainean ari gara dantzan: kan-
tatu ahala goaz hitzak inprobisatzen, errimak ekartzen,
esan nahi genukeena deskubritzen. Ederra da burua
argi dugun egunetan.

Zenbat txapelketatan hartu duzu parte eta zenbat saiotan
hartzen duzu parte urtero?

Nafarroako hamar txapelketatan hartu dut parte eta
Euskal Herriko hiruretan. Azken urteotan, gehiago edo
gutxiago, ehun bat saio egin ditut.

Zure ustez, zer da irabazi duzun saririk garrantzitsuena?

Nafarroako txapelak dira nire lorpenik handienak. Be-
reziki, 2015eko eta 2019ko finalekin gelditu naiz asebe-
teen. Hala ere, uste dut hori baino gehiago dela plazan

hainbeste urte ibiltzeko aukera eduki izana. Hori da ira-
bazi baino jaso dudan saririk handiena.

Badaukazu saio kuttunik?

Ez, ez dut bat besteen gainetik jartzerik. Egia da urteko
plazako ibilian badaudela saio bereziago batzuk, baina
asko dira. Gainera, ez dakizu sekula non gertatuko den
saiorik ederrena. Gurea beti da berria eta horrek ematen
dio hainbesteko xarma.

Noizbait zuri geratu zara bertso saio batean? Zer egin duzu
momentu horretan?

Bai, gertatu izan zait bertsoa hasi eta ezin bukatua;
gaztetxo garaian gehiago. Gaur egun ere gertatzen
zait batzuetan burua lotuta sentitzea, blokeatuta;
ideiarik etortzen ez edo etorritakoak alde egitea. Ho-
rrelakoetan, ahal bezala bukatzen dut bertsoa, ahalik
eta disimuluen pasa dadila. Hau, txapelketako saioe-
tan gertatu izan zait gehiagotan, urduritasunak era-
ginda.

Baina bai, geure burua ez da makina eta, egun argiak
bezala, ilunak ere baditugu, inspirazio eta kontzentrazio

Elkarrizketa
Bertsolari Elkarrizketa Julio Soto

gutxikoak, eta horietan nekeza izaten da oholtza gai-
nean egotea.

Bertsolaritzaz gain, zer zaletasun daukazu?

Animaliak gustatzen zaizkit asko, behorrak bereziki; ba-
dauzkat batzuk. Zakur pare bat ere bai. Betidanik eza-
gutu izan dut baserri munduko lana eta asko erakartzen
nau. Horretaz gain, kirolzalea naiz oso, irakurtzea eta zi-
nema ere asko gustatzen zaizkit; lagunak, mendia...

Zer esan nahiko zenieke Maizpideko euskara ikasleei?

Munduko altxorrik handiena dela hizkuntza bat ikas-
tea, areago norberaren lurrean hitz egiten dena baldin
bada. Ez garelako hitz berri batzuen jabe egiten baka-
rrik, geure sustraiak hobeto ezagutzeaz gain, geure bu-
rua ere sakonago ezagutzen dugulako.

Nolabait esateko, euskara ikasten duzuen heinean,
zeuen barruan zegoen izate ezkutu bati argi ematen ari
zarete. Beraz, opari ezin handiagoa egiten diozue zeuen
buruari.

Zorionak koadernoa aurrean jartzeko egiten ari zare-
ten esfortzuagatik eta animo! Segi bidean!

Hura da herria, hura!

BERRIOZAR

Ezkaba mendiaren magalean; Berriozar herria. Haritzez
eta saltseroz inguratutako herria. Antso lll.a Nagusiak
sortu omen zuen, Iruiieko elizbarrutiari mahastiak opa-
ritzen zizkiolako. Harrizko eta egurrezko herria, bertako
jendeak iturri zaharretatik edaten jarraitzen du. Denbo-
rak aurrera egin ahala, gure herria zahartzen eta hobe-
tzen ari da. Berriozar, egunero biziarazten nauzu!

MIARRITZE

Garai batean itsas herri xumea izan zen, portu txiki bat
zuen eta baleak ehizatzera abiatzen ziren arrantzaleak.
Horiek garaiak, horiek! Olatuak jauzika iristen dira leho-
rreraino eta surflarien amets bihurtzen dira. Hondar-
tzarik hondartza Atturri ibairaino jarraituko dugu. Gaur
egun, hiri kosmopolita, dotorea eta erromantikoa da
Miarritze.

ALBAINA

Trebifio konderriko herri xehea da Albaina. Duela berro-
gei urte 300 biztanle izatetik 40 biztanle izatera pasatu
zen. Ez da hutsik dagoen herria, hustuta dagoena baizik,
akaso azken urteotako erabaki politiko erratuen ondo-
rioz. Haurtzaroko eta nerabezaroko oroitzapenak gor-
detzen dituen herri apala eta atsegina. Tomateen zapo-
rea, elurte izugarriak eta lehen parrandak ditut gogoan.



Erreportaia
Hura da herria, hura!

ZARAUTZ

Gipuzkoako Urola kostan kokaturiko herri zoragarria.
San Pelaioak eta iraileko Euskal Festak ospatzen ditugu
Zarautzen. Malekoiko olatu erraldoien usainak astintzen
gaitu egunero. Argazki-zinema museoak eta Narros Jau-
regia ikusi gabe geratzerik ez daukazu. Aldapa ederrak,
paisaia izugarriak eta txakolin trago bat... ez da plan
txarra.

MORETA

Garai batean txoko eder hau Nafarroa zein Gaztela izan
arren, gaur egun Araba Errioxa da. Zenbait mugak eta
bidek gurutzatzen duten leku lasaia. Aireak fresku-
ra ekartzen dio herri xarmagarri honi. Fruitu-arbolak,
mahatsondoak, olibo eta almendrondoak. Otsailean
lore guztiek eztanda izugarria egiten dute. Une horrek
gogorarazten dit geu ere horrelakoak garela: politak,
trebeak eta zaurgarriak.

GUARDO

Mendi erraldoiz eta mardulez inguratuta dago herri pa-
regabe hau, Palentziako mendietan. Guardo du izena
eta, izenak berak gaztelaniaz dioen bezala, altxor ikara-
garriak gordetzen ditu. Abegitsuak dira Guardoko biz-
tanleak, beti dute babesteko eta laguntzeko prestuta-
suna. Meatzari jendea, jende miragarri eta liluragarria.

ZIZURKIL

Nahiz eta 3000 biztanle baino gutxiago daukan, lurrez
eta mendiz inguratuta dago Zizurkil. Zeruaren eta itsa-
soaren koloreak nahasten dira ortzi mugan. Mendiza-
leen ametsa da tontorrez tontor arnasestuka ibiltzea.
Eguzkia ateratzearekin batera, txorien kantuak entzu-
ten ditugu eta inguruko muinoak aberez betetzen dira.
Arratsalde polita pasatu nahi izanez gero, baditugu ta-
berna eta kafetegi ugari, giro onean ibiltzeko.

BAIONA

Gure auzoan denbora gelditu egiten da. Karrikan sar-
tzean, gurpildun gurditxo ohi bat ikusten dugu horman,
gurpila hormaren gainean txertatua; muskuiluak har-
kaitzari lotuak diren bezala. Karrika polita bezain hertsia
da. Bizikletaz edo oinez, karriketan zehar, desagertzen
ari diren lanbideek beren erakusleihoak dituzte. Erdian
katedrala zutitzen da eta bihotzak kanpaien erritmoa
hartzen du.

GASTEIZ

Europa hegoaldean, iberiar penintsularen iparraldean,
Arabako lautadaren erdian agertzen da Gasteiz. Ez da
hiri handia, ezta herria ere, baina bere buruaz jabetuta
bizi da herri txikiaren arimaz. Goialdeko etxarte eta kan-
toien artean bizi den Erdi Aroko Gasteiz. 60, 70 eta 80ko
hamarkadetan lantegiek betetzen zuten etorkinen Gas-
teiz. Kirolarien Gasteiz, kulturaren Gasteiz, ingurumena-
ren Gasteiz, etorkizuneko Gasteiz.

OIARTZUN

Etxe aurrean erramu handi bat dago. Begiak ixten ba-
ditugu, basoan gaudela usteko dugu. Gure bideak ez
dira beti errazak, baina merezi du belar freskoa zapal-
duz onddo, intxaur eta gaztainez zakua betetzea. Herri
musikaren txokoa, San Esteban eliza, Aiako Harriilun, isil
eta izugarriak. Herriak dituen zortzi auzoek xarma bere-
zia ematen diote herri historikoari.

e e o 0o o

20



URRUNA

Bi erraldoien artean bizi den herria: Urruia. Lehenak
munduko edozein pertsonak baino forma politagoak
ditu, biribilak eta goxoak, zorrotzak eta zuzenak. Biga-
rrena ezin da deskribatu, bere aurpegia iheskorra da,
konturatu gabe beste pertsona bat eman dezake. Eta
bien artean herri txiki bat dago, gure Urrufa; polita,
atsegina eta berezia. Bertako frontoiak, herriko etxeak,
elizak ez dira nabarmentzen, bertako biztanleak baizik.

Ongi etorri
Maizpidera!

Etxe honetan badakigu noiz etortzen garen, baina ez

noiz joango garen; alde batetik, lan asko dugulako, eta,

bestetik, oso gustura izaten garelako. Beraz, hona he-
men etorri baino lehen kontuan hartu beharreko ahol-
ku batzuk:

1. Janari aldaketek ondorioak dituzte; komunera
joaten garenean antzematen dugu. Hainbeste ordu
eserita egoteak ez du laguntzen eta ideia ona da
nork bere konponbidea ekartzea.

2. Ondo lo egitea garrantzitsua da, oso. Hemen ez
gaude bakarrik eta edozein gauzak laguntzen du:
tapoiek, musika-kaskoek...

3. Ez ahaztu mugikorraren kargadorea, ez horixe!

4. Boligrafoa erabiltzen al duzu idazteko? Bada,
hemen arkatza eta ezabagoma izango dira zure
lagunik onenak.

Erreportaia
Hura da herria, hura!

RIZRIE

5. Bat-bateko txangoak direla-eta, komeni da apalean
arropa erosoa izatea.

6. Inoiz ez dakigu zertarako, baina motxila bat esku
artean izatea ondo datorkigu.

7. Urduritasunerako zerbait ekartzea ez dago gaizki:
txokolatea, pilula...

8. Erretzeari utzi baldin badiozu, badaezpada ere
ekarri tabakoa.

9. Osteguna da tabernaz taberna euskara
praktikatzeko egunik onena. Kasu! Ostiralean
berriro klasea izaten da.

10.Nahiz eta lotsatia izan, hitz egin gelakideekin,
beldurrik gabe. Kontuan hartu denak zure egoera
berean daudela.

GOZATU!

e o 0o 0 o

Ez da Antton, Enrike dal!

Enrike Solinis musikari bilbotarra Maizpideko ikaslea
izan da. Nahiz eta euskalduna izan, bere euskara maila
hobetu nahian etorri zen. Gaur egun, Tolosa (Gipuzkoa)
eta Azkarate (Nafarroa) artean bizi da bere familiarekin.
Gitarra eta antzinako musika Bilboko J.C. Arriaga Kon-
tserbatorioan eta Kataluniako Goi Mailako Musika Esko-
lan ikasi zuen, hurrenez hurren. Familia musikari batean
hazi zenez, txikitatik lotura estua izan du hainbat mu-
sika-tresnarekin: saxofoia, gitarra eta abar. Solinisi esti-
lo askotariko musikariek piztu diote musikarako grina
txikitatik: Paco de Luciak, Narciso Yepesek, Lutostaws-
kik, Steve Vaik, Tinariwenek eta Los Panchosek, besteak
beste. Musika bere ogibide bakarra den arren, jakin-min
handia du; horregatik, bere burua titiriterotzat hartzen
du, eta nahiko harro dago horrekin.

SARIAK ETA KONTZERTUAK

Bere belaunaldiko bertutetsu handienen artean koka-
tzen da eta hainbat gitarra lehiaketetan saritua izan da.
Hala nola, “Comillas’, “Ataulfo Argenta’, eta “Andrés Se-
govia” Nazioarteko lehiaketetan. Kontzertuak eman ohi
ditu mundu osoko jaialdietan eta Europako eta Ame-
rikako areto garrantzitsuenetan: New York-eko Carne-
gie Hall-en, Berlingo Konzerthaus-en, Parisko Champs
Elysées Aretoan, Mexikoko Culiacan Internacional Fes-
tibalean eta Hiriko Nezahualcoyotl Aretoan, Londresko
Barbican Center-en edota La Habanako Leo Brouwer
Jaialdian.

EUSKAL BARROKENSEMBLE ETA EUSKELELEA

Euskal Barrokensemble-ren sortzaile eta zuzendaria da
2006tik, eta bertan bere ideia eta ibilbide propioa lan-
tzen ditu. Musika klasikoaren barnean kritika eta entzu-
leriaren iritziz estilo guztiz originala du, eta bere lanetan
ahalik eta eragin nahiz kultur aniztasun handiena age-
rian uzten saiatzen da, gaur egungo publikoarekin ko-
munikazio zuzena lortzeko helburuarekin.

Euskelelea pala itxurako ukelelearen antzekoa da, Soli-
nisek sortutako musika-tresna. Biscainho-ek (euskaldu-
nek), Braga-ko (Portugalgo) katedrala eraikitzera joan
zirenean hara eraman zuten beraiekin gitarro edo gita-
rriko instrumentua, eta handik mundu zabalera zabaldu
zen itsasoz, Kanariar irletara (Timple), Indonesia (Keren-
gong), Brasil eta Cabo Verden Cavaquinho bihurtu, eta
Hawain Ukelele izena eman zioten. Berak Euskelele ize-
na jarri zion etxera bueltan.

men@E QR Kode honen bidez, Maizpiden

]‘% egindako kontzertu pribatua ikusi eta

= entzun dezakezue. Gozatu!

Maitasun erromantikoa:
Bidaia espeziala edo espaziala?

Aste honetan izan denez “San Valentin” eguna, aitzakia
gisa, maitasun erromantikoari buruzko tailer bat egin
genuen atzo Klasean. Tailer horretan, ideiak, bizipenak
eta barreak partekatu genituen, baina, horretaz gain,
niri neuri baliagarri egin zitzaidan gero gaiari buruz
hausnartzeko.

Txikia nintzenetik zinemazalea izan naiz, eta beti go-
zatu izan dut fikziozko eta komedia erromantikozko
pelikulak ikusten. Hori dela eta, batzuetan bi genero
horiek nahastu ditudala uste dut, nire bizipen erroman-
tikoek askotan zientzia-fikzioaren antz handiagoa iza-
ten baitzuten. Nolanahi ere, eta tailerrean ikusi genuen
bezala, harreman sentimentalak bizitzeko moduak bizi-
tzako arlo askotan du eragina; adibidez, familian jasota-
ko hezkuntza normaltzat hartzen eta barneratzen dugu,
eta horrek, gure harremanak bizitzeko modua baldin-
tzatzen du.

Gainera, tailerrean, harremanetarako beste aukera
batzuk ikusi genituen: poliamodioa, sexurik gabeko
harremanak... Denetik ikasi behar da! Momentu ba-
rregarriak bizi izan bagenituen ere, agerikoa izan zen
gaian zenbat inplikatu ginen, eta zer argi ikusi genuen
azken finean gauza bera behar dugula: maitatu eta
maitatuak izatea.

Edonola ere, gaiaren ardatzera joan behar dut, mai-
tasun onaren sustraira, zeren zientzia-fikziorik eta erro-
mantizismorik gabe, zer geratzen zaigu? Hutsune exis-
tentziala, agian? Bada, justu kontrakoa. Ni neu agertzen
naiz, era osoan, argiekin eta itzalekin, dena ulertzeko
eta onartzeko aukerarekin. Eta justu hor hasten da be-
netako amodioa: norberaren maitasuna.

Behin esaldi bat irakurri nuen asko pentsarazi zidana:
“Egon “IZAN" ahal zarenarekin”. ltxuraz, tontakeria dela
ematen du, baina broma gutxi! Zenbat pertsonarekin
esan dezakegu benetakoak garela? Eta benetakotasun

horretan, zenbatekin sentitzen gara lasai? Epaitu gabe?
Garen guztiarekin? Hausnarketa ez da norabide horre-
tara bakarrik zuzentzen, benetan garrantzitsuena gu
geu garenarekin lasai egotea baita, geure burua epaitu
gabe; azken finean, geure burua ondo maitatzea maita-
sun onerako gakoa eta amua da.

Amaitzeko, pelikulak alde batera utzita, badakigu teo-
ria eta maitasunaren kontu hau askotan trabatzen zai-
gula. Nik gomendatzen dudan errezeta oso sinplea da:
“Mr Wonderful”etik urrundu zaitez, ez hartu Instagram
bizitzaren adibidetzat, eta, azkenik, txalotu eta besarka-
tu zeure burua maizago, bidaiaren amaieraraino lagun-
tzen dizuna zara eta.

BEGONA PURAS COLOMO

Haritz ARTOLA
(Unidad Alavesa)

AURKEZPENA:

Fist Fucking, Los Rockinson, Brigada Criminal, Bizardunak, eta
Fiachras taldeetan aritutakoa da Haritz Artola lazkaotarra. Uni-
dad Alavesa 2016ko urtarrilean sortutako musika taldearen
abeslaria eta gitarra jolea da orain. Mezudun abestien sortzai-
lea izateaz gain, goierritarrak lotura estua du Maizpiderekin.

Ezagutu dezaqun!

Dakigunez, harreman zuzena duzu Maizpiderekin. Zure
amak, Maria Elenak, urte askotan hemen lan egin zuen.

Bai, ama osintxuarra, Bergarako auzo batekoa, eta Aita
Zegamakoa. Egia esan, ez dakit zergatik, baina Lazkao-
ra etorri ziren eta ni hemen bertan jaio nintzen. Maizpi-
deri buruz, gutxi kobratzen zutela esaten zuen, kar, kar,
kar... Ez, benetan, oso ondo hitz egiten zuen Maizpidez
eta nik ere oso iritzi ona dut Maizpideko ikasleez. Beti
ikusi dut jende asko, herrian integratuta, eta inoiz ez dut
entzun liskarrik egon denik.

Zu aita zara: zure seme-alabek zure bidea jarraituko dute
musika arloan?

Ezetz espero dut.. Baina ez dakit, entzuten dute musi-
ka, baina ez dute zaletasun berezirik. Ni ere ez naiz 0so
gainean egotekoa, ez diet esaten “hau entzun behar du-
zue!’, beharbada gehiago gustatzen zaie Rosaliaren mu-
sika (ez da albiste ona, baina...horrela, agian, hobeto),
eta, apika, hogei urterekin esango dute gustatzen zaiela
nire estiloa... Solfeoa ez zaie gustatzen, niri bezala.

Maizpidek Goierri ezagutzeko eta Lazkaora modu estuan
hurbiltzeko aukera ematen digu. Hain zuzen ere, Lazkaon
bada Barandiaranek esandako esaldi bat, kiroldegiko hor-
man agertzen dena eta atentzioa ematen duena: «/kuste
al dittuk saar arbola hok? Zenbat eta betegok, ordun da apa-
lagok». Zer iradokitzen dizu esaldi horrek?

Ez nuen ezagutzen Barandiaranen esaldia. Baina nire
kasuan oso erraza da erantzutea. Langilea naiz, eta lan-
tegi batean lau ordu egiten dut lan. Baina hortik kanpo
ni ez naiz musikatik soilki bizi den artista. Nire mundua
ez da hori, gu egon gara hamabost urte musikan dirua
galtzen, eta gaur egun ere horrela jarraitzen dugu.
Hainbeste urtetan dirua galduta, “obrero” edo langile
bat bezala ikusten dut nire burua. Ez naiz fidatzen hogei
urterekin “artista naiz eta soilik musikatik bizi naiz” esa-
ten dutenekin, milatik batek baino ez dezake fama hori
lortu eta. Oso mesfidatia naiz “artista” jende horrekin.

Goierrin bizitzea pribilegioa da, hemen euskaraz bizi bai-
tzarete. Euskal Herriko hainbat lekutatik gatoz Maizpide-
ra euskara ikastera, baita munduko beste leku batzuetatik
ere. Nola animatuko zenituzke Maizpideko ikasleak?

Askotan ikusten ditut abizen oso euskaldunak dituz-
ten eta euskara galdu zuten familia asko. Hemen eten
bat egon zen, orain dela ehun edo berrehun urte, be-
launaldi batetik besterako tarte batean. Zeren natura-
la ez da Goni abizena daukan Iruieko batek euskaraz
ideiarik ez izatea. Eta alde horretatik esango nuke, zure
sustraiak berreskuratzeko, behintzat, egin beharreko
zerbait dela. Nondik zatozen jakiteko ez daukazu joan
beharrik Federiko Krutwigen teorietara, Baskonia Bor-
deleraino iristen zela-eta hori guztia ez dago jakiterik.
Baina zure abizenak euskaldunak baldin badira (eta ez

noa Sabino Aranaren teoria arrazista nazkagarri horie-
tara), zeozergatik da. Eta abizenen erdiak edo bat eus-
kalduna izanda ere, hor dago zeozer zure bilaketa per-
tsonalerako. Eta bestela, esango nuke sinpleki, baina
orain atera den sententzia hori, euskara munduko bos-
garren hizkuntza zailena dela, bada, hori ezeztatzeko
bakarrik mereziko lukeela euskara ikastea pentsatzen
dut, eta errusiera ere bai.

Bi izenez ezagutzen zaitugu: Haritz Artola edota (dntaro
Garrafa, eta hainbat taldetan jo duzu: Fist Fucking (1994-
1999), Los Rockinson (1995-1998), Brigada Criminal (2000-
2009), Bizardunak (2008-2013), Fiachras (2008-2016), eta
orain Unidad Alavesa. Nola sortzen dira taldeen izenak?

Ez dakit jakingo duzuen “Unidad Alavesa” hemen ze-
goen alderdi politiko nahiko erreakzionario baten ize-
na dela. Gutxi gorabehera UPN Nafarroan dena, Ara-
ban. Gure lagun batzuek, hemen Beasainen, Jazpana
izeneko festibala antolatzen zuten, eta gure taldea ia
hasita zegoen entseatzen, baina artean ez geneukan
ez izenik ez ezer. Festibaleko antolatzaile batek deitu
zidan esanez azken orduan ea talde bat ordezkatuko
genuen, eta taldearen izena behar zutela kartelean jar-
tzeko. Orduan zirt edo zart nik neuk erabaki behar izan
nuen; Rasputinek bezala, iluminazio bat etorri, eta zera
esan nion: “Unidad Alavesa!”. Eta berak: “Benga, Artola,
benetan!” Eta nik: “Bai bai, Unidad Alavesa izango da!".

Taldekideei izena ondo iruditu zitzaien?

Nahiz eta umore ona izan, txantxa batzuk jasan behar
izan ditugu. Adibidez, Hell Dorado aretoko arduradunak
esan zigun: “Izen madarikatu horrekin ez duzue hemen
inoiz joko” Baina azkenean jo genuen, noski!

Papas Ajak, Unidad Alavesaren bajo joleak, zutaz dio:
“Cantaro Garrafak badu “Don” deritzana, dohaina. Bera-
rentzat, melodiak irudikatzea lo egitea bezain erraza da,
eta gehiago sortzen ez baditu, inor ez aspertzeko eta bere
burua ez aspertzeko da.” Zein da zure konposatzeko mo-
dua? Zein dira gehien erabiltzen dituzun gaiak abestiak
sortzeko?

Inoiz ez dut ikasi ez solfeorik, ez notarik, ez ezer. Egia
esan, beti taldetan jotzen ibili naiz hamazazpi urte nue-
netik eta ez dakit nola sortzen diren...

e e o o

Gairik gabe geratzen ari naiz. Orain dela bi egun, reagge
talde batekoek abesti baten letra egiteko deitu zidaten
eta "haizea hartzera” bidali nituen! Nire letrak egiteko
larri nabil; gainera, reaggea ez zait batere gustatzen.
Abesti bat egitean, oinarri oso txiki bat sortzen dut, eta
gero, Enekok, trikitixa jotzen duenak, oinarri txiki horre-
kin abestia osatzen du. Askotan melodiak bururatzen
zaizkit korrika edo lanean ari naizen bitartean. Etxera
iritsi bezain laster, telefonoa hartzen dut melodia hori
grabatzeko eta gitarrarekin, gutxi gorabehera, egiten
dut abestia. Ez naiz konposatzaile tradizionala.

Abestien sormenari dagokionez, Johnny Cash-ek adibidez,
1.500 abesti baino gehiago idatzi eta grabatu zituen bere
ibilbidean zehar, eta kontua da bere abestirik ospetsuena
70 urterekin grabatu zuela. Zuk noiz arte jarraituko duzu?
Ez dakit. Argi daukat Unidad Alavesa izango dela nire azke-
neko taldea. Lehen esan dudana, musikatik bizi den musi-
karia baldin bazara, agian ondo. Baina azkenean lan egiten

.

dut; umeak zaindu, kontzertuetara joan behar, berandu
itzuli... azkenean, gau batean ehun euro irabazteko ez du
merezi. Nahiz eta oso gustura ibili, kontzertu askori ezetz
esaten diogu. Beste batzuetan aintzat hartzen dugu koka-
lekua, giroa, dirua... joan ala ez joan erabakitzeko. Guretzat
inportanteena lagunen artean jotzea da. Noiz arte egongo
garen zehatz mehatz ez dakigu, zeren momentuz oso gus-
tura gaude eta ez dakit, agian beste hogei urte edo igual
beste bat... ez daukat helbururik jarrita.

Unidad Alavesa nolabait kasualitatez sortutako taldea
izan da. Beste horrelako proiekturik sortuko balitz?

Ez dut uste... Urte horretan ni eszedentzian nengoen eta
gure gitarra joleak inoiz lan egin ez duenez goizetan, bil-
tzen hasi ginen eta taldea hortik hasi zen. Berriz holako
zeozer suertatzea... nork daki, baina... momentuz, ez.

Nabaria da azken urteotan Euskal Herritik sortzen ari diren
musika taldeak, musika estilo anitzetakoak direla, eta de-
nen lokarria euskara da: Kaleko Urdangak, Rotten XIll, Ta-
txers, Kai Nakai, Musergo, Izaro, Chill Mafia, Aguxtin Alkhat
edota Willis Drummond. Zer iruditzen zaizu gaur eguneko
euskal panorama musikala?

Ez nago oso ziur, zeren nik CDak eta diskoak baino ez
ditut entzuten, eta egunotan kaleratzen den guztia pla-
taformetan kaleratzen da. Dena den, euskarri fisikoan
agertzen direnak nire gustukoak dira. Nik diskoa edu-
ki behar dut, letrak irakurri... Horretan oso tradizionala
naiz. Orduan, suposatzen dut euskal panorama musika-
la ondo egongo dela, baina 45 urterekin 20 urteko ba-
tek zer egiten duen ez daukat ideiarik.

Nor da San
Pantzar?

Munduko arazoak gaitzesten dituen mutila. San Pantza-
rren epaiketa egiteko ohitura antzinatik egiten dugu, Ipa-
rraldean bederen 1587tik. Oso ospetsua da Euskal Herrian,
baina badakizue Europako beste alde batzuetan “lehen-
gusuak” dauzkala ? Adibidez, Frantziako Provenzan (ara-
mantran bera erre aitzina larderiatzen dute; eta Perigorden
Pétassou erretzen dute. Bestalde, Aragoin, Peirote kondena-
tzen dute hiltzeko inauterien azkenean. Eta Zalduondo he-
rrian, Araban, beste bihurri bat daukate, Markitos du izena.
Eta etsenpluak amaitzeko, Fribourgen, Suitzan, jujatzeko
atzeman baino lehen, Rababouk jendea eragozten du.

Irakurriko duzuen ondoko testua Bidarteko 2022ko San
Pantzarren epaiketa bilbea da. Prezatzea espero dugu!

Prokuradorea: Bidartar maiteok, egun on/arratsal-
de on! Epaile Jauna, arratsalde on/egun on!

Gaur, 2022ko martxoaren 12an, garai guzietan ikusia
izan den bihurri handiena epaitzeko plazera dugu; urte
osoan zehar gure bizitza pozoitu diguna. .. eta gizon zin-
tzotzat pasatzeko esperantza duena. Baina zuen ekar-
pen anitzei esker, ez da errazki libratuko San Pantzar!

Zure azerikeriekin akituak, hemen gera denak, San
Pantzar, azkenean behar den bezala zu epaitzeko.
Hasteko San Pantzar, iaz, zu harrapatzen utzi ez iza-
na leporatzen dizugu! 2019az geroztik zure atzetik
gabiltza, eta nekatuta gaude!

Abokatua: Epaile Jauna, begiratu, hemen dagoen nire
bezeroak aurtengo festa askoz ere biziagoa egin nahi
zuen!

P: Gure «Brikolaje Jauna», denda maitea desagertu
izana eta hainbat bizilagunek lana galdu izana ere le-
poratzen dizugu!

A: Nire bezeroak uste zuen ondo egiten ari zela bi-
dartarrak arriskutik babestuz: hain erraza da hatzak
mintzea iltzeak sartuz!

P: Eta zer diozu aurreko neguan, iluntzeko 6etan
ezarritako etxeratze-aginduarekin? Gure bizitza in-



Erreportaia
Nor da San Pantzar?

A2-2

fernu bihurtu zen: lanetik ateratzean etxera itzuli behar
genuen. Hilabeteetan ez genuen eguzkia ikusi!

A: Nire bezeroak, epaile jauna, ez zuen gaizki pentsatu!
Familiarekin denbora gehiago pasatzen utzi nahi zigun!
P: Eta eski-estazioetako igogailu mekanikoak direla eta,
iaz negu osoan itxita, zer erantzuten diozu horri?

A: Nire bezeroa mendiko eskizalea da, eta zuekin par-
tekatu nahi zuen pasio hori! Gu geu igo gaitezke gora,
ahalegin txiki bat eginda! Gainera, ona da osasunerako!
P: Epaile Jauna, gure kostalde ederraren higadura gero
eta bizkorragoa izatea leporatzen diogu San Pantzarri.
A: Kasu honetan ere, nire bezeroak altruismoagatik egi-
ten du. Gure surflariengan pentsatzen du, eta hondar-
tza luzeagoak, zabalagoak eskaini nahi dizkie, itsaslaba-
rretan minik har ez dezaten, korrontea handiegia bada.
Baina ezin da dena eduki: labar ederrak edo hondartza
ederrak, aukeratu egin behar da!

P: San Pantzar, aurten ere elurra kostaldean erortzea
eragotzi duzu!

A: Elurra erori izan balitz, autoarekin edo autobusarekin
ezin izango zineten bidaiatu, eta eskolek egun batzue-
tarako itxita egon beharko zuten!

P: Hitz egin dezagun garraioari buruz! Baiona eta Hen-
daia lotzen dituen 3. autobus-lineak sistematikoki atze-

rapena du! Bai neguan, bai udan, ordubeteko aldea izan
dezake aurreikusitako ordutegiarekin, eta hori autobu-
sak erabat ezabatzen ez direnean!

A: Linea hori moteldu egiten da Bidartetik pasatzen de-
nean, guztiek gure paisaia ederrak denbora gehiagoz
miretsi ditzaten!

P: Eta hainbeste espero dugun Bidarteko geltokia berri-
ro irekitzeari buruz, zer diozu? Zu zara berriro San Pan-
tzar, jukutria egin diguna!

A: Baina ez, baina ez,...! Gure denbora hartzen gaude,
trena iritsiko den eguna irekitzeko...

P: Azkenik, San Pantzar, gure herri eder honetako altza-
riak lotsagabeki hondatu izana leporatzen dizugu. Hori
ezin da ondoriorik gabe utzi, Epaile Jauna!

A: Epaile eta fiskal jaun-andreok, ikus dezagun... Adie-
razpen artistikoa!

Epailea: Hara, nahikoa entzun dut! Hitz egiten bukatu
baduzue, nire epaia emanen dut:

San Pantzar, gaur egun izugarria da bidartarrontzat:
leporatu zaizkizun gaitz guzien erruduntzat zauzkagu,
inguruabar aringarririk gabe.

Egin ezazu dar-dar San Pantzar, zure ordua azkenean
heldu da! Zure kalte guztiengatik, segituan errea izanen
zara herriko plazan!






